
ATODLEN 1 Rheoliad 4

Yr wybodaeth sydd iʼw chynnwys mewn asesiadau o anghenion fferyllol

Darpariaeth gyfredol gwasanaethau fferyllol

1. Datganiad oʼr gwasanaethau fferyllol y maeʼr Bwrdd Iechyd Lleol wedi eu nodi yn
wasanaethau a ddarperir—

(a) yn ardal y Bwrdd Iechyd Lleol ac syʼn angenrheidiol i ddiwalluʼr angen am wasanaethau
fferyllol yn ei ardal,

(b) y tu allan i ardal y Bwrdd Iechyd Lleol ond sydd, er hynny, yn cyfrannu at ddiwalluʼr angen
am wasanaethau fferyllol yn ei ardal (os ywʼr Bwrdd Iechyd Lleol wedi nodi gwasanaethau
oʼr fath), neu

(c) yn ardal y Bwrdd Iechyd Lleol neu y tu allan iddi ac sydd, er nad ydynt yn wasanaethau
oʼr mathau a ddisgrifir yn is-baragraff (a) neu (b), yn effeithio ar asesiad y Bwrdd Iechyd
Lleol oʼr angen am wasanaethau fferyllol yn ei ardal.

Gwybodaeth Cychwyn
I1 Atod. 1 para. 1 mewn grym ar 1.10.2020, gweler rhl. 1(2)(b)

Gwasanaethau GIG eraill

2. Datganiad o unrhyw wasanaethau GIG a ddarperir neu a drefnir gan y Bwrdd Iechyd Lleol,
Bwrdd Iechyd Lleol arall, meddyg fferyllol neu Ymddiriedolaeth GIG y maeʼr Bwrdd Iechyd Lleol
wedi rhoi sylw iddynt yn ei asesiad, syʼn effeithio ar yr angen am wasanaethau fferyllol, neu
wasanaethau fferyllol o fath penodedig, yn ei ardal.

I2 Atod. 1 para. 2 mewn grym ar 1.10.2020, gweler rhl. 1(2)(b)

Bylchau yn y gwasanaethau fferyllol a ddarperir

3. Datganiad oʼr gwasanaethau fferyllol y maeʼr Bwrdd Iechyd Lleol wedi eu nodi (os yw wedi
eu nodi) yn wasanaethau nas darperir yn ardal y Bwrdd Iechyd Lleol ond y maeʼr Bwrdd Iechyd
Lleol wedi ei fodloni—

(a) bod angen eu darparu (pa un a ydynt yn ardal y Bwrdd Iechyd Lleol ai peidio) er mwyn
diwallu angen am wasanaethau fferyllol, neu wasanaethau fferyllol o fath penodedig, yn
ei ardal ar hyn o bryd;

(b) y bydd angen eu darparu o dan amgylchiadau penodedig yn y dyfodol (pa un a ydynt yn
ardal y Bwrdd Iechyd Lleol ai peidio) er mwyn diwallu angen am wasanaethau fferyllol,
neu wasanaethau fferyllol o fath penodedig, yn ei ardal yn y dyfodol.

Gwybodaeth Cychwyn
I3 Atod. 1 para. 3 mewn grym ar 1.10.2020, gweler rhl. 1(2)(b)

Sut y cynhaliwyd yr asesiad

4. Esboniad o sut y cynhaliwyd yr asesiad, ac yn benodol—
(a) sut y mae wedi penderfynu beth ywʼr ardaloedd lleol yn ei ardal,
(b) sut y mae wedi ystyried (pan foʼn gymwys)—

(i) anghenion gwahanol ardaloedd lleol gwahanol yn ei ardal, a
(ii) anghenion gwahanol aelodau o grwpiau gwahanol yn ei ardal syʼn rhannu priodoledd

gyffredin mewn cysylltiad ag un, neu fwy nag un, oʼr nodweddion a ganlyn—
(aa) oed,
(bb) rhywedd,
(cc) ailbennu rhywedd arfaethedig, a gychwynnwyd neu a gwblhawyd,
(dd) anabledd,
(ee) hil,
(ff) crefydd neu gred, ac

(gg) cyfeiriadedd rhywiol;
(c) adroddiad ar yr ymgynghoriad y mae wedi ymgymryd ag ef.

Gwybodaeth Cychwyn
I4 Atod. 1 para. 4 mewn grym ar 1.10.2020, gweler rhl. 1(2)(b)

Map o ddarpariaeth

5. Map syʼn nodiʼr mangreoedd y darperir gwasanaethau fferyllol a gwasanaethau gweinyddu
ynddynt yn ardal y Bwrdd Iechyd Lleol.

I5 Atod. 1 para. 5 mewn grym ar 1.10.2020, gweler rhl. 1(2)(b)

Changes and effects yet to be applied to the whole Instrument associated Parts and
Chapters:
Whole provisions yet to be inserted into this Instrument (including any effects on those
provisions):
– Sch. 5 para. 2A inserted by S.I. 2023/299 reg. 9(5)(c)
– Sch. 5 para. 28(3)(a)(x) inserted by S.I. 2023/299 reg. 9(5)(g)
– Sch. 6 para. 1A inserted by S.I. 2023/299 reg. 9(6)(c)
– Sch. 6 para. 17(3)(a)(x) inserted by S.I. 2023/299 reg. 9(6)(g)
– Sch. 7 para. 2A inserted by S.I. 2023/299 reg. 9(7)(c)
– reg. 55A inserted by S.I. 2022/1314 reg. 4

